
SCIENTIFIC ASPECTS AND TRENDS IN THE FIELD OF  SCIENTIFIC RESEARCH 
International scientific online conference 

83 

Urazimbetova Zuxra Uzaqbaevna 

Qaraqalpaq mámlekeklik universiteti 

Birinshi basqısh tayanısh doktorantı 

 

Аннотация: Таким образом, путем анализа художественных произведений в 

сознании учащихся формируем общечеловеческие чувства и ценности, 

восстановливаем истинную историю народа, воспитываем эстетическое чувство. 

Создаем основу формирования культеры речи и разбития языкового богатства. 

Ózbekstan Respublikasınıń «Bilimlendiriw haqqında»ǵı Nızamı talaplarına muwapıq 

búgingi bilimlendiriw tarawındaǵı innovaciyalar birqansha mashaqatlı bolıp, 

shólkemleskenlikti hám sistemalı qatnastı talap etedi. Bilimlendiriw sistemasına innovaciya 

engiziw, jedel bilim beriwshi hám ámelde jaqsı nátiyje beretuǵın oqıtıw jolların 

ózlestiriwdegi tiykarǵı wazıypalardıń biri óz sharayatımızǵa hám ózligimizge, dúnya 

jetiskenliklerine say keliwshi bilim beriwdiń jańa usılların, jolların islep shıǵıwdan ibarat. 

«Innovaciya» – inglizshe ınnovacion sózinen alınǵan bolıp, jańalıq kiritiw, jańalıq degen 

mánisti bildiredi. 5-6- qaraqalpaq klaslarında ingliz tilin oqıtıwda  innovaciyalıq 

texnologiyalar pedagogikalıq proceste oqıtıwshı hám oqıwshı xızmetine jańalıq, ózgerisler 

kiritiw bolıp, onı ámelge asırıwda tiykarınan interaktiv usıllardan paydalanıladı. Usı waqıtqa 

shekem bilim beriwde oqıwshılar tek tayar bilimlerdi iyelewge úyretip kelingen edi. Bunday 

usıl student yaki oqıwshılardı óz betinshe pikirlew, dóretiwshilik qábilet, izleniwshiligin 

páseytip, sheklep qoyadı. Usıǵan baylanıslı házirgi dáwirde bilimlendiriw sistemasında, 

mektep hám akademiyalıq liceylerde oqıtıwda interaktiv metodlar qollanılmaqta. 

Hárqanday pedagogikalıq texnologiyanı oqıw-tárbiya procesinde qollanılıw jeke 

xarakterden kelip shıqqan halda, oqıwshını kim oqıtıp atırǵanlıǵı hám oqıtıwshı kimdı oqıtıp 

atırǵanlıǵına baylanıslı. 5-6- qaraqalpaq klaslarında ingliz tilin oqıtıwda pedagogikalıq 

texnologiyalar tiykarında ótkizilgen shınıǵıwlar jaslardıń áhmiyetli turmıslıq tabıslar hám 

mashqalalarǵa óz pikirlerin bildiriwlerine umtiliwların qanaatlandırıp, olardı pikirlewge, óz 

kóz-qarasların tiykarlawǵa imkaniyat jaratadı. Usıǵan baylanıslı ilimpaz hám metodistlerdi 

oqıw procesin texnologiyalastırıwǵa, yaǵnıy oqıtıwdı islep shıǵarıwǵa baylanıslı anıq 

isenimli nátiyje beretuǵın texnologiyalıq proceske aylandırıwǵa  urınıp kóriw múmkin 

degen pikirge alıp keldi. Pikirdiń payda bolıwı pedagogika ilimınde jańa pedagogikalıq 

texnologiya túsınıgin payda etti. 

Házirgi kúnde kópshilik rawajlanǵan, demokratiyalıq mámleketlerdiń oqıtıw 

sistemasındaǵı tiykarǵı metodikalıq jańalıqlar innovaciyalıq hám pedagogikalıq 

texnologiyalardı engiziw menen baylanıslı. Sebebi, hárqanday pedagogikalıq texnologiya 

tálim-tárbiya tiykarında turıwshı belgili bir ideyaǵa tayanıp, anıq usıllar hám qurallar 

járdeminde ámelge asırıladı. Oqıtıwda innovaciyalıq texnologiyalardı qollanıw boyınsha 

kóp ǵana izertlew jumısları alıp barıldı. 

Texnologiya - belgili bir iste, sheberlikte, qollanılatuǵın usıllar, jollar jıyındısı. 

Texnologiya-islew beriw, awhaldı ózgertiw óneri, sheberligi, qábileti, metodlar jıyındısı. 

«Texnologiya» grek tilinen alınǵan bolıp «texnos»-sheberlik, óner hám «logos»-ilim, 

táliymat sózlerinen kelip shıqqan. Pedagogikalıq texnologiya – bul oqıtıwdıń, bilim 

berıwdıń kórinisleri, metodları, usılları, tárbiyalıq qurallardıń arnawlı jıyındısı hám 

jaylasıwın belgilewshi psixologiyalıq tártipler jıynaǵı; ol pedagogikalıq processtiń 

shólkemlestiriwshilik-metodikalıq qurallarınan ibarat. Pedagogikalıq texnologiya – bul 

texnikalıq qurallar, adamlar hám olardıń óz-ara tásirin esapqa alǵan halda bilim beriw 

fomaların optimallastırıw wazıypasın qoyatuǵın oqıtıw hám bilmlerdi ózlestirıwdıń hámme 

jaǵdayların jaratıw, qollanıw hám anıqlawdıń sistemalı metodı. (YuNESKO) 

5-6- qaraqalpaq klaslarında ingliz tilin oqıtıwda interaktiv usıllardıń ishinde eń keń 

tarqalǵanıklaster-oqıw diskussiyası, dóńgelek stol, zigzag, aqıl hújimi, Venn diagramması 

t.b. esaplanadı. Sabaq waqtında oqıwshılar tárepinen aldın-ala belgili dárejede túsinigi bar 

qandayda bir másele talqılansa bul usıl nátiyjelirek boladı. Bunnan basqa talqılanıp atırǵan 

temalar jabıq hám tar úyrenilmewi kerek. 

5-6- qaraqalpaq klaslarında ingliz tilin oqıtıwda sinkveyn metodı qollanıladı. Bul 

metod хabarlardı qısqasha bayan etiw, qospalı oy-pikirlerdi bir neshe sózler járdeminde 

bayan etiw imkanıyatın beretuǵın metod. Bul kóp túsinikler tiykarındaǵı nátiyjeni talap 

etedi. Sinkveyn bul qısqa qosıq bolıp, wol birer waqıya, hádiysege baylanıslı jazılatuǵın, 

yaki júzege shıǵaratuǵın qısqa formada xabar hám meterallardıń sintezlenıwın talap etedi. 

Mashqalalı soraw metodı – Mashqalalı soraw metodı boyınsha dáslepki ideyalar amerikalı 

psixolog hám pedagog J.Dyun tárepinen engizilgen. Ol 1894-jılı Chikagoda oqıtıw, okıya 

rejesi boyınsha emes, bálki oyın hám miynet tiykarında alıp barılatuǵın tájiriybe mektebin 

shólkemlestirgen.  Aqılıy hújim metodı.  Aqılıy hújim toparlar arasında qollanılatuǵın, 

kóplep ideyalardı islep shıǵıw múmkin bolǵan metod esaplanadı. Bul haqıyqattan da 

oqıwshılardıń oqıw procesinde belsene qatnasıwı, túrli ideyalardı bayan etiw payıtında 

basqalardı da sabaqqa qızıǵıwshılıq penen qatnasıwǵa, dóretiwshilik penen islewine 

imkaniyat beriwshi hám oǵan baǵdarlawshı metod bolıp esaplanadı. Aqılıy hújim sonıń 

ushında belsendiliktiń tiykarǵı usılı, onda jalǵız islew múmkin emes, bir ideya topardıń 

barlıq qatnasıwshıların bir waqıtta ózine tartıp aladı. Muǵallim tema yaki sorawdı ayırıp 

alıwı zárúr, keyin oqıw belsendiligi 5-10 minut aralıǵındaǵı waqıtta kórinedi. Sinkveyn 

metodı – хabarlardı qısqasha bayan etiw, qospalı oy-pikirlerdi bir neshe sózler járdeminde 

bayan etiw imkaniyatın beretuǵın metod. Bul kóp túsınıkler tiykarındaǵı nátiyjeni talap 

etedi. Sinkveyn bul qısqa qosıq bolıp, ol qandayda bir waqıya, hádiysege baylanıslı 

jazılatuǵın, yaki júzege shıǵaratuǵın qısqa formada xabar hám meterallardıń sintezleniwin 

talap etedi. Sinkveyn sózi francuzsha «sink» sózinen alınǵan bolıp, «bes» degen mánini 

yamasa «bes qatarlı qosıq» degen mánilerdi bildiredi. Sáwbetlesiw usılı – awızeki bayan 

etiw metodı bolıp, studentlerdiń (yaki oqıwshı) bilimlerin ózlestiriwge alıp keletuǵın puqta 

oylanǵan sorawlar sisteması. Bul metod materiallardı tákirarlaw, bekkemlew hám jańa 

bilimdi bayan etiwde qollanıladı. 

5-6- qaraqalpaq klaslarında ingliz tili  sabaqlıqlarında mashqalalı jaǵdaylardı 

sheshiwge baǵdarlanǵan interaktiv metodları keńnen qollanıladı. Bilimlerdi mashqalalı jol 

menen bayan etiw metodı. Bul metod oqıwshı yaki studenttiń óz betinshe islewine tiykar 

boladı. Til materialların tayar halında ózlestirmey, ózinshe izleniw, pikirlew arqalı 

sheshiwge úyrenedi. Ortaǵa taslanǵan mashqala jóninde oylanadı, onı sheshiwge háreket 

jasaydı. Demek, oqıwshınıń issheńligi, dóretiwshiligi artadı.  Ingliz tili  sabaqlıqlarında  

mashqalalı soraw metodı – oqıwshılarǵa mashqalalı jaǵdaylardıń sebep hám aqıbetlerin 

talqılaw hám de olardıń sheshimin tabıw boyınsha kónlikpelerin rawajlandırıwǵa  qaratılǵan 

metod. 

5-6- qaraqalpaq klaslarında ingliz tili  sabaqlıqlarında PSMU texnologiyasınan da 

paydalanıladı. Bul texnologiya mashqalalı máselelerdi sheshiwde, dıskussiya ótkeriwde, 

ulıwmalastırıw sabaqlarında yaki oqıw rejesi tiykarında bir bólim úyrenilip bolınǵannan soń 

qollanılıwı múmkin. Bul texnologiya oqıwshılardı óz pikirin qorǵawǵa, erkin pikirlew hám 

óz pikirin basqalarǵa ótkeriwge, ashıq túrde tartısıwǵa, sonıń menen bir qatarda, 

oqıwshılardı oqıw procesinde iyelegen bilimlerin talqılawǵa úyretedi. 

